
 

Budsjett Vestland fylkeskommune 2025 – Framlegg frå Høgre  

 

BUDSJETT FOR GODE TENESTER OG VEKSTKRAFT 

Vestland fylkeskommune må møta strammare økonomiske rammer med strenge 

prioriteringar, vilje til å utnytta inntektspotensiale og ved å leggja til rette for vekst og 

utvikling. 

Vestland fylkeskommune skal ha:   

• Opplæringstilbod med høg kvalitet, valfridom for elevane, høg gjennomføring og 

tilbod i takt med behova til arbeidslivet. 

• Samferdsletilbod som knyter Vestland tettare saman, med trygge og attraktive 

løysingar for mobilitet. 

• Eit godt kollektivtilbod med takstar som bidreg til at fleire nyttar kollektivtransport.  

• Gode vilkår for næringsutvikling, med tilgang på kompetanse, kraft og infrastruktur. 

• Færre og enklare planar, meir direkte retta mot dei fylkeskommunale 

hovudoppgåvene. 

• Vilje og evne til omstilling og effektiv drift med administrative innsparingar. 

• Fokus på å skaffa økonomi og handlingsrom for nødvendige investeringar. 

• Særleg prioritere born og unge ved tildelingar innan kultur og idrett. 

Høgre auker ramma for skulane i Vestland. Trekka i skulefrukost og sanitetsprodukt går inn i 

ramma, og dei einskile skulane kan sjølv velje om dei ynskjer å vidareføre frukost og gratis 

sanitetsprodukt. 

Høgre vil at vi skal starte arbeidet med administrativ samanslåing av fleire skular, til dømes 

Stord og Fitjar, Årdal og Sogndal, Førde og Dale. 

Turistruter er viktige for det lokale tilbodet og næringslivet. Vestland Fylkeskommune skal 

legge til rette for at slike ruter skal kunne halde fram, men med auka brukarbetaling og bidrag 

frå kommunen(e) dei opererer i/auka kommunal medfinansiering, eventuelt som 

kommersielle ruter. På sikt er målet at slike ruter kan drivast utan fylkeskommunalt bidrag. 

Flybussrutene i Førde og Sogndal er svært viktige for det lokale næringslivet, og er viktige å 

støtte opp om. Finansiering av slike ruter skal over tid gjerast ved auka brukarbetaling og 

reklamefinansiering. 

Trass i høg gjeldsgrad meiner Høgre at vi må prioritere trygg skuleveg og nytte statlege 

ordningar for å finansiere vegprosjekt som ferjeavløysingsprosjekt. 

